
Тӑван халӑхӑн ҫыруллӑ культу-
ри... Чӑвашсем ҫинчен тӗрлӗ вӑ-
хӑтра чӑвашла е вырӑсла ҫырса 
кӑларнӑ кашни кёнекене тӑван ха­
лах кунҫулӗпе культурны чӑн-чӑн 
летопиҫӗ вырӑнне хурсах хакла-
малла. Хамӑрӑн ҫыруллӑ культу­
ра на пултарнӑ, ӑна килес ӑрусене 
халалланӑ пирӗн несӗлсем ӗлёк-
авалах хӑйсен кӳршисемпе тӑван-
лӑ-хурӑнташлӑ хутшӑяура пурӑн-
нӑ. Чӑваш халӑхён авалхнпе халь­
хи культурин паллисем, унӑн ӑс-
тӑнӗпе ӑс-хакӑл вӑйӗ, шухӑшлавӗ-
пе иурӑнас малашлӑхӗ чи малтан 
чёлхере, унӑн сӑмах пуянлӑхӗнче, 
ҫыру палӑкӗсенче палӑраҫҫӗ. 

1769 ҫулхи май уйӑхӗнче Петер-
бургра Наукӑеен академийён кёне­
ке магазинӗнче «Сочинения, при­
надлежащие к грамматике чуваш­
ского языка» ятлӑ кёнеке сутма 
пуҫланӑ. Ку вӑл чӑваш чёлхин 
X V I I I ёмёрте пичетленсе тухнӑ 
пӗрремӗш грамматики, шкул учеб­
нике тата тӑван ҫырулӑхпа куль-
турӑн чи малтанхи пысӑк иалӑкӗ. 
Унтанпа 223 ҫул ҫитрё. 

Ҫак кёнекере автор ятне те, 
ӑна ӑҫта тата хӑҫан пичетлесе 
кӑларнине те кӑтартман. Кун пир­
ки тёпчевҫӗсем тӗрлёрен ҫырчӗҫ. 
Юлашки ҫулсгнче хӑшпӗр ученӑй-
сем СССР Наукӑсен академийён 
Ленинградри архивӗнче ҫёнё доку-
ментсем тупрӗҫ. Халӗ ҫакӑ паллӑ: 
кёнекен алҫырӑвне Наукӑсен ака-
демине Хусанпа Севе епархийён 
архиепископе В. Пуцек-Григоро-
вич (1706—1783) ярса панӑ. 1769 
ҫулхи январей 12-мӗшёнче акаде­
мии издательство комиссийӗ ӑна 
608 экземпляр пичетлесе кӑларма 
йышӑннӑ. Май уйӑхёнче кёнекен 
пётём тиражне ҫапса хатёрленё те 
Наук&сен академийён кёнеке мага-
зинне сутма илсе тухнӑ. Ҫакӑн 
ҫинчен «Санкт-Петербургские ве­
домости» хаҫатӑн майӑн 22-мё-
шӗнче тухнӑ номерӗнче пёлтерӳ те 
пичетленӗ-мён. Унта ҫапла ҫырнӑ: 
«Академии кёнеке магазинӗнче тин 
ҫеҫ пичетленсе тухнӑ ҫак кёнеке-
сене сутаҫҫё: «Кандид» 30 пус, «О 
Греции» 20 пус, «Грамматика чу­
вашская» 20 пус...» 

Чӑваш чёлхин ҫак грамматикин 
авторе пирки тӗпчевҫӗсем паян кун 
та татӑклӑ сӑмах каламан-ха. Пё-
рисем: кёнекене В. Иуцек-Григоро-
вич ҫырнӑ пуле, теҫҫӗ. Мёншён те­
сен архив материалёсем тарах, пу­
лас кёнекен алҫырӑвне 1769 ҫулхи 
январьте Наукӑсен академине вал 

ярса пани паллӑ. Теприсен ш'уха-
шӗпе, ӑна Чулхулари тён семина-
рийёнче хатёрленё, ӑна ҫырса ха -
тёрлеме тата редакцилеме семина­
рире вёреннӗ, кайран пёр вӑхӑт 
пупра ӗҫленё Ермей Рожанский ча­
ваш хастар хутшӑннӑ пулать. Ҫак 
шухӑша тӑрӑшсах хӳтӗлекенсен-
чен пӗри — филологи наукисен 
кандидачё В. Родионов литературо­
вед (ЧНИИ кӑларнӑ «Актуальные 
проблемы чувашской литературы» 
(1983) кёнекене тата «Коммунизм 
ялавӗ» хаҫатӑн 1989 ҫулхи январей 
6-мёшёнче пичетленнё «Малтанхи 
чавашла кёнеке» статьяна нӑхӑр). 

Хальхи вӑхӑтра чӑваш чёлхин 
ҫак грамматикине Хусанти духов-
нӑй семинарире вёренекен чӑваш 
ачисем пулӑшнипе В. Пуцек-Гри-
горович архиепископах ҫырнӑ пуле 
тенӗ шухӑш ҫав-ҫавах тӗпре тӑ-
рать-ха. 

Ҫак йӗркесен авторе те чӑваш 
чёлхин пёрремӗш грамматикин ал-
ҫырӑвне Хусанта тён семинарийён-
че вёренекен чӑваш ачисем пулӑш-
нипе В. Пуцек-Григорович архи­
епископах хатёрленё тесе шут-
лать. Ҫапла ҫирӗплетсе калама сӑл-
тавсем татах та пур-ха. Чи малта-
нах кунта грамматика алҫырӑвне 
хӑш вӑхӑтра тата кам сӗннипе х а -
тӗрлеме тата пичетлесе кӑларма 
пултарнине шута илмелле пулё. 

X V I I I ӗмӗр Россия пурнӑҫёнче 
пысӑк ҫӗнёлӗхсемпе палароа юлнӑ. 
Вёсем уйрӑмах патшалӑхӑн шалти 
тата тулашри политикинче, халӑх 
хуҫалӑхёпе экономикинче палӑраҫ-
ҫӗ: Пӗрремёш Петӗр патшан ҫёнте-
рӗвёсем, унӑн кулътурӑпа ҫутёҫён-
чи реформисем, Петербургра Нау-
кӑсен академине уҫни т. ыт. те. Ик-
кӗмӗш Кётерне патша та ҫёршыва 
нумай ҫӗнӗлёх кӳнӗ. Чи малтанах 
унӑн ҫӗнӗлӗхё Россия территорине 
кёпёрнесем ҫине уйӑрнинче тата 
ҫутёҫпе культурӑра палӑрнӑ. Вӑл 
•хӑй те лштературӑпа публицистика, 
кёнекене журнал ӗҫне хутшӑннӑ, 
произведенисем ҫырнӑ. Халӑхра 
вӑл «нумай вёреннӗ ӑслӑ майра 
патша» ятпа ҫӳренё. 

Шӑпах ӗнтӗ Иккӗмёш Кӗтӗрне 
патшара ларнӑ ҫулсенче (1762— 
1796) Российӑри вырӑс мар халӑх-
сен историне, чёлхине, культурине 
тӗпчесе перенес юхӑм анлӑн сарӑл-
са клипа та. Хӑйне Европӑри тата 
Российӑри халӑхсен чӗлхисене пӗ-
лесшӗн пулнине палӑртса, вӑл сён-
нипе 1785 ҫулта Чулхулари тӗн 

семинарийӗнче Атӑл тӑрӑхӗнчи ха-
лӑхсен чӗлхисене вӗрентекенсемпе 
вӗренекенсем «Словарь языков 
разных народов в Нижегородской 
епархии обитающих, именно: Рос­
сия, татар, чувашей, мордвы и 
черемис...» алҫырӑвне хатёрлесе 
ҫитернӗ те унӑн таса ҫырнӑ экзем-
плярне майра патшана хӑйнех яр­
са панӑ. Хӑй в&хӑтёнче ҫак словаре 
хатёрлесси питё ответлӑ та пысӑк 
ёҫ шутланнӑ: унта пётёмпе 11—12 
пин чӑваш сӑмахӗ. Халӗ сап сло­
варь алҫырӑвӗ Петербургри М. Е 
Салтыков-Щедрин ячёпе хисепле-
некен библиотекари упранать. 

1767 ҫулхи ҫулла Иккёмёш Кё­
терне патша Атӑл тӑрӑх курса ҫӳ-
ренӗ. Майӑн 25-мӗшёнче ӑна Шу-
пашкарта питех те чыслӑн кётсе 
илнё. Шупашкарта, Хусанта пулнӑ 
чух вӑл кӗпӗрнере пурӑнакан тёр­
лё чёлхеллӗ халӑхсен пурнӑҫӗпе, 
тён сарае тата халӑха вёрентес 
ыйтусемпе интересленнех, вырӑнти 
влаҫсенчен те пулян ыйтса пёлиех 
ӗнтӗ чӑвашсем ҫинчен. 

1767 ҫул тёлне Хусан Атӑлпа Ка­
ма тӑрӑхёнчи халӑхсемшён сама-
ях паллӑ культура центре шут-
ланнӑ: вӑл халӗ кӗпӗряен тёп х у ­
ли, унтах тён семинарийё тата мӑ-
настирсем ҫумёнче ҫёнёрен тёне 
кӗнисен шкулӗсем ёҫленё. Сӑмах-
ран, ку вӑхӑталла тӗн семинари-
йӗнче вырӑс, тутар, чӑваш, мари, 
удмурт, мордва ачисен ятарлӑ кла-
сӗсем пулнӑ. Кунта ҫулсерен 40— 
50 чӑваш ачи вёреннё. Хӑйсен тӑ-
ван чёлхине ан манччӑр тесе, вӗ-
сене ытти халӑх ачисемпе пачах 
хутшӑнтарман. Ҫапла майпа X V I I I 
ӗмёрте (1732—1800 ҫулеенче) тён се-
минарийӗпе мӑнастирсем ҫумёнчи 
шкулсенчен 500 яхӑн чӑваш ачи 
вӗренсе тухнӑ. Вӗсенчен нумайӑшӗ 
кайран чӑвашсем пурӑнакан при-
хут чиркӗвӗсенче, кёпӗрнепе уес-
сенчи патшалӑх управленийӗпе ад-
министраци учрежденийӗсенче тёр­
лё должноҫра, уйрӑмах писарьте, 
тӑлмачра ёҫленӗ. Ҫавсем пулнӑ та 
ёнтӗ чӑвашран тухнӑ малтанхи 
интеллигентсем. 

Тён семинарийӗсемпе мӑнастир-
сем ҫумёнчи шкулсенчен вӗренсе 
тухнӑ чӑваш ачисен йышӗ пысӑках 
мар пулин те, вёсенчен хӑшӗ-пӗри 
тӑван халӑхӑн ҫыруллӑ культурин 
историйёнче хӑйсен ятлӑ-сумлӑ, 
чыслӑ ӗҫӗ-хӗлӗпе палӑрса юлма ӗл-
кёрнех. Акӑ, Хусан тён семинари-
йёнчен вёренсе тухнӑ Никита Би-
чурин (1777—1853) каярахпа хӗвел-
тухӑҫёнчи халӑхсен, уйрӑмах Ки-

тай историке ӑста пёлекен чаплӑ 
«ёпчевҫӗ, писатель пулса тӑнӑ, Pos~ 
сия Наукӑсен академийён член 
корреспонденчё таран ӳснӗ. Чулху­
лари тён семянарийёнчен вёренсе 
тухнӑ Ермей Рожанский, Григо­
рий Рожанский, Иван Руссанов-
ский малтанхи вырӑсла-чавашла 
словарь тума, вырӑсла тён кёнеки­
сене чӑвашла куҫарма х у т т ӑ п н а . 
Севе хулинчи мӑнастир шкулёнчен 
вёренсе тухнӑ Цӑрмас ял (Куслав-
«ка районе) ачи Михаил 1*шутов 
1767—1769 ҫулсенче чиркӳ тӳпи-
шармн чи аслӑ органёнче — Св. Си-
нодра ҫыруҫӑра ӗҫленӗ. 

Ҫапла вара, X V I I I ёмёрӗн иккё-
мёш ҫурринче, вырӑс чёлхи гра-
фикине тёпе хурса пулян те, ча­
ваш ҫырулӑхне пуҫарса яма, уяӑн 
грамматикине ҫырса хатёрлеме, 
пичетлесе кӑларма хистекен, хё -
тёртсе таракан самаях пысӑк сӑл-
тавсем пулнӑ. 

Кирек х ӑ ш тён те, вӑл патшалӑх 
идеологийӗн форми пулнӑ май, вы­
рас правительствипе чиркӳ тӳри-
шари чӑвашсене те, вӗсене хӑйсен 
ҫырусӑр тён йӑли-йӗркинчен х ӑ -
вӑртрах пистерес тесе, вӑйпах тата 
хӑвӑртрах Христос тённе йышӑн-
тарас политикана асра тытса ӗҫле-
нё. Унсӑр пуҫне, Россия общест-
венноҫё, уйрӑмах ученӑйсем чӑваш 
халӑхёпе унӑн чёлхине тёпчеҫе пё-
лесшӗн пулнине те асра тытмалла. 
Ҫавна май, классе м умне ятарла-
са уҫнӑ семинарисемпе училищё-
сенче тён учрежденийӗсем валли, 
уйрӑмах чиркӳсем валли, чӑвашла 
пёлекен кадрсем хатёрлес, вёренӳ-
ре кирлё учебниксемпе пособисем 
ҫырса кӑларас ыйтусем тухса та­
на. Ку вара, чанах та, пуҫласа тӑ-
вакан ҫёнӗ ӗҫ пулнӑ. Ҫак ӗҫсене 
пурнӑҫлас тёллевпе ҫырод кӑларнӑ 
та ӗнтё «Сочинения, принадлежа­
щие к грамматике чувашского 
языка» кёнекене. Ҫапла вара, ча­
ваш ҫырулӑхӗн ҫак чаплӑ та пысӑк 
палӑкне пичетлесе кӑларни малаш 
ёмӗтлё Россия общественноҫӗ пат-
шалӑхри тӗрлӗ халӑх йышӗнче чӑ-
вашсене те малаш кунҫуллӑ ха ­
лах вырӑнне хурса хисеплениие 
тата вӑл Роесийӑри ытти халӑх 
чӗлхисенчен маларах, 223 ҫул ёлёк-
рехех, граждан прави илнине пёл-
термест-и ку? 

Чӑваш чёлхин ҫак грамматикине 
Наукӑсен академийён типографи-
йёнче ӗҫлекенсем питӗ тирпейлё, 
лайӑх хут ҫине ҫапса кӑларнӑ: 
хуплашкине те тир-сӑранпа сӑрнӑ, 
кӗнекин ятне ылтӑн тёспе пустар-
нӑ. 223 ҫул иртнӗ пулин те, унӑн 
хуплашкипе корешокӗ ҫинче «Со­
чинения, принадлежащие к грам­
матике чувашского языка» тесе 
ҫырнӑ сӑмахсем паян кун та сап-
сарӑ ылтӑн тёспе йӑлтӑр-йӑлтӑр ял-
кӑшаҫҫӗ. «Чӑвашсен ылтӑн кёне­
ки!» — тетӗн савӑннипе. 

Чӑваш чёлхин малтанхи грамма­
тикин алҫыраяне Чулхуларв тӗв 

семинарийӗвче мар, Хусанти тён 
семинарийёнче 1767—1788 ҫулсен-
че ҫырса хатёрленё тесе калама 
пулать. «Сочинения, принадлежа­
щие к грамматике чувашсксго 
языка» кёнекене пичетлесе калар-
нӑ хыҫҫӑнах унӑя пёр экземиляр-
не Кӗте,,. е па.Шана па- пелене. 
Хале кал М. Е. Салтыков-Щедрин 
ячёг-е хисе><ленекен библие т*кара 
упрап it.. i7«0 cyi-TA В. Пуцеп-Грк-
гореви'1 Петербургри Наукасен 
ака^е. иле мард :«? удмурт грамма­
тика, ен алҫыр гвне «Ссчин;Мая, 
пркнадлеж. щи г к грамматике че­
ремисского H3.ji-.a», «Сочинения, 
пркнадгежащ>.е к грамматике вот­
ского языка» я ш а ярса панӑ, вё-
сене иккёшне те 1775 ҫулта, чӑваш 
чёлхи грамматики хыҫҫан тепёр 
ултӑ султан, академм тяпографи-
йёнчех пичетлесе каларнӑ. 

Паллах, марипе удмурт чёлхи-
сен грамматикисем 1769 ҫулта кӑ-
ларнӑ чӑваш грамматикин чен чы­
лай туллирех тата калӑпӑшёпе те 
самай пысӑкрах. Ҫапла ҫирӗплетсе 
калама пултаратпӑр: ҫак пёр ятлӑ 
виҫӗ грамматикӑна Петербургри 
Наукӑсен академийё сённипе-хуш-
нипе Хусантах В. Пуцек-Григоро­
вич ҫырса хатёрленё теҫҫё. Мари­
пе удмурт? тӗпчевҫисем те ҫаплах 
шутлаҫҫё. Ҫак кёнекесем х а л ӗ вне­
сёте те кӳршёллё халӑхсен X V I I I 
ёмӗрти ҫыруллӑ культурин чаплӑ 
палӑкӗсем шутланаҫҫё. 

Кам пулнӑ-ха ҫак чӑваш чёлхин 
грамматикин авторе тесе шутлакан 
Василий Григорьевич Григорович 
(унӑн манаха тухнӑ хыҫҫӑнхи ячӗ 
— Вениамин Пуцек-Григорович.— 
А. А.)? Вӑл украин х а л ӑ х ывӑлӗ. 
1706 ҫулта Полтава кӗпӗрнинчи 
Лохвица хулинче (хале Полтава 
облаҫне кёрет. —А. А.) ҫуралнӑ. 
Киеври тён академийёнчен вёренсе 
тухсаи, 1733 ҫулта ӑна Хусанти 
славян-грек шкулӗнче ӗҫлеме чён-
се илнё. Каярахпа, ҫак шкултан 
тён семинарийё туса х у н ӑ хыҫҫӑн, 
вӑл унӑн ректоре пулнӑ. 1744 ҫулта 
Василий Григорьевич манаха тух-
нӑ та, архимандрит ятне илсе, Х у ­
санти Спасски мӑнастирте ӗҫлеме 
тытӑннӑ, ҫав вӑхӑтрах тён семина* 
рийёнчи чӑваш, Мари, тутар, морд­
ва класӗсенче ачасене турӑ законе 
вёрентнӗ. 1746—1748 ҫулсенче вӑл 
Чулхула архиепископе, 1753—1757 
ҫулсенче Тверь кёпёрнин архиепи­
скопе пулнӑ. 1753 ҫулхн октябрей 
6-мёшӗнче ӑна синод членне суй-
ланӑ, 1758 ҫулта Псков архиеписко-
пӗн вырӑнне ӗҫлеме янӑ. 1761 ҫул-
хи июлӗн 25-мёшёнче Петербург 
архиепископне уйӑрса лартна. 1762 
ҫулхи июлӗн 25-мёшёнче Вениа­
мин Пуцек-Григоровича хӑй ыйт-
нипе Хусанпа Сёве епархийӗн ар-
хиепископӗн вырӑнне куҫарна. Х у -
сана киличчен вӑл Икксмёш Кӗ-
терне патшана ларнӑ ятпа ирттер-
нӗ чаплӑ ларура (1762 ҫулхи сен­

тябрей 22-мӗшӗ) та пулма ёлкёрнӗ. 
Ҫапла вара, ҫак я т л ӑ - . е у м ^ архи­
епископ ҫирём ҫул ытх»а Хусанпа 
Сёве епархине е^-тсе пынӑ, Атӑлпа 
Кама тӑрӑхӗнчи еы;*ӑс. кар халах-
сене — чйвашсене, марисене, уд-
муртсене, мордвасене, тутарсене 
Христос тӗнке йышӑнтарас тесе, 
нумай вӑй хуна, епархири тӗрлё 
халӑх ялӗсене тухса ҫӳресе, весен 
чӗлхисене сӑнанӑ, грамматикнсене 
ҫырса хатӗрлеме хутшӑннӑ. Служ­
ба йёркипе чӑваш, мари, удмурт, 
тутар ялӗселе тухса каяс пулсан, 
вӑл хӑйпе пӗрле планах вёсен чёл-
хисене аван чухлакан ҫынсене — 
тӑлмачсеяе илсе ҫӳренӗ. 1775 ҫул-
та В. Пуцек-Григоровича Хусанпа 
Сёве митрополичён ятне панӑ. 

Ҫапла вара чӑваш, мари, удмурт 
чёлхи грамматикисен авторе тесе 
шутлакан В. Г. Пуцек-Григорович 
митрополит 1782 ҫулхи мартӑн 17-
мёшёнче пенсие тухнӑ та 1783 ҫул-
хи июнь уйӑхӗнче Хусанта сере 
кёнё. 

Чӑваш чёлхин ҫак грамматикине 
хальхи шайри ӑслӑлӑх ҫӳлёшён-
чен тишкерсе хаклас пулсан, унта 
тиркемелли те чылаях тупӑнмал-
ла. Анчах вӑл пирӗн тӑван чёлхе-
не пуҫласа тёпчес тёлёшрен пёрре-
мёш хӑюллӑ утӑм пулнине шута 
илсен, ӑна чӑннипех пысӑк хисепе 
тивёҫлё ёҫ пулнӑ тесе хакламалла. 
Ҫитменлёхсемпе йӑнӑшсем пур пу­
лин те, чаваш чёлхин ҫак грамма­
тики х ӑ й вахӑтӗнчи чӗлхе ӑслӑлӑ-
хёшӗн питех те пысӑк пёлтерёшлё 
тёпчев пулнӑ. Ана ун чухнехи чёл-
хе ӑслӑлӑхне аван чухлакан ҫынах 
ҫырнӑ, пичетлесе кӑларма та вы­
рас мар халӑхсене хисеплекен 
ҫынсемех пулнӑ. Ҫапах та вӗсем 
ҫак пуҫласа тӑвакан ӗҫре халлёхе 
ҫитменлёхсем пуласса та пӗлсе та­
на. «Сочинения, принадлежащие к 
грамматике чувашского языка» кё­
некене пичетлесе кӑларса, унӑн 
авторӗпе Наукӑсен академийён 
издательство комиссийӗнче ӗҫле-
кенсем—С. К. Котельников (1723— 
1806), И. А. Эйлер (1734—1800), С. Я. 
Румовский (1734—1812) чӑваш х а -
лӑхӗпе унӑн чёлхине хисеплесе 
пархатарлӑ ӗҫ тунӑ, унпа пёрлех 
вёсем хӑйсем ҫак ёҫе малалла ата-
лантарасса, чӑваш чёлхине татах 
та тёплёнрех тӗпчессе хытӑ шанса-
ёненсе танӑ. 

«Сочинения, принадлежащие к 
грамматике чувашского языка» кё­
неке калӑпӑгаёпе пысӑк мар, унта 
пётёмпе те 68 страница ҫеҫ. Унти 
пётём материал, тёпрен илсен, ви­
се пайран тӑрать: 1) ксске умсӑ-
мах, 2) чӑваш чёлхин кёске мор-
фологийё, 3) кашни пуплев пайё 
хыҫҫӑн чӑвашла-вырасла словарь 
майлӑ йёрекелесе ҫырнӑ сӑмахсеи 
списокёсем. 

Кёнекене мёнле тёллевпе ҫырни 
пирки «Умсӑмахӗнчех» уҫӑмлӑ ка­
лана. Паллах, ӑна грамматика ав­
торе мар, Наукӑсен академийён 
пёр-пёр члене е издательство ко-



миссийён членӗсенчен хӑшё те пу-
лин ҫырма пултарнӑ. Пирӗв шу-
хӑшпа пикам та мар, ӑна изда­
тельство комиссийён члене С. Я. 
Румовский хӑй ҫырма пултарнӑ. 
Ана анлӑ тавракурӑмлӑ автор ҫыр-
нӑ. Вӑл Наукӑсен академийён 
Российӑри вырӑс мар халӑхсемпе 
вёсен чёлхисене хисеплекен про-
грессивлӑ шухӑшлӑ члене, Россия 
интересёсене ӑнланакан, унӑн пу-
ласлӑхӗ ҫинчен шухӑшлакан, ёмёт-
ленекен, вырӑс мар халӑхсене ырӑ 
сунакан, малаш ёмётлё ученӑй сын 
пулнӑ. Акӑ мён ҫырнӑ вал унта: 
«Нумайӑшӗсем тёрлӗ сӑлтавсене 
пула кӳршё халӑхсен чёлхисене 
ҫеҫ мар, аякри халӑхсеи чёлхисене 
те пёлесшӗн ҫуннӑ вӑжӑтра, пирён 
хамӑрпа перле пёр ҫёршывра «турӑ-
накан, хаг.:ӑр обществӑн пл' ӗ щут-
ланакан пур халӑхсен чёлхисене 
те вӗренме тӑрйшас пулать. Пёлес-
шӗн ҫунакансене ҫеҫ мар, ҫав чёл-
хесене вӗренме пулӑшас тесе усал-
лӑ ёҫ тӑвакансене те ырламалла, 
Ҫак кёнекене ҫыракан пуҫласа ырӑ 
тёслёх кӑтартнӑшӑн ытларах мух-
тава тивёҫлё. Нимён иккӗленмелли 
те ҫук: ыттисем те малашне унран 
курса вӗренёҫ. Ҫак ёҫе хӑй ҫине 
илме кӑмӑл тӑвакансемшӗн вӑл, 
чӑнах та, вёҫӗ-хёррисёр уй-хир, 
урӑхла каласан, ӗмёр никам суха-
ламаи ана. Енчен те эпир унран 
урӑх тёрлё нимёнле усӑ та кстсе 
илеймерӗмӗр пулсан, эпир вёсене, 
ҫак меслетпе те пулин, хӑйсем пи­
рён кӳлепен уйрӑлми пайӗ, пирён-
пе пёр ҫёршьшра пурӑнакансем 
пулнине ӑнлантарса пани те ҫите-
лёклё. 

Пуҫласа тавакан ёҫ ҫитменлех-
семсӗр пулмасть, апла пулин те, 
иккёленмелли ҫук: каярахпа вӗсене 
ыттисем пёр сиенсӗрех тӳрлетме 
лултарёҫ. Аслӑ-тйнлй ҫынсем ҫа-
кӑн пек пуҫламӑш ёҫренех лай&Х-
рах та пахарах ёҫсем ҫырасса 
эпир шансах тӑратпар», — тенё. 
Ҫак йӗркесенчен эпир умсӑмах 
авторе чӑваш грамматикин авто-
рён паха пуҫарӑвё Российӑри ыт­
ти халӑх чёлхисен грамматикисе-
не ҫырма хавхалантаракаи ыра 
тӗслёх пуласеа шанать, вал вырӑс 
мар халӑхсен пысӑк малагалӑхне 
курса таракан прстре^сивлӑ шу-
хӑшлӑ, интернационализм туйӑМ-
ла ҫын пулни уҫҫӑнах курӑнать. 

Чӑваш чёлхин пёрремёш грам­
матикин авторе тӑван чёлхен мор­
фологи пайе кӑна, фонетикӑпа 
синтаксис ЫЙтӑяёсене пачах та 
хускатман, Грамматчкӑн теори 
пайне вырӑсла сыриӑ, практика 
пайӗнчи чӑваш сӑмахёеене, тёп-
рен илсен, вырӑс чёлхин графика 
системинчи саспаллисемпе усӑ 
курса ҫырнӑ Кёнекере чӑваш чёл­
хинчи сасӑсене 35 саспаллипе па-
лӑртнӑ: вёсенчен 31-шӗ (а, б, в, г, 
д, е, ж, з, i, и, й, к, л, м, н, о, 
п, р, с, т, у, х, ч, ш, ы, ъ (ять), ъ, 
ь, э, ю, я) вырӑс чёлхи алфави-
тёнчен илнисем, пёр саспаллине 
(g) латин чёлхинчен илнё, io.iy, 

ьо саспаллисене учебник авторе 
х ӑ й тунӑ. Вёсене вӑл М. В. Ломо­
носов хӑйён «Российская грамма­
тика» кёнекинче ё сасӑна io йё-
кӗр саспаллипе палӑртнӑ пек 
ҫырнӑ. Унччен чӑваш ҫырулӑхён-
че вырӑс чёлхи графикипе тёпе 
хурса ҫырнӑ пёр кёнеке те пул-
ман,- Ку тёлёшрен вара «Сочине­
ния, принадлежащие к граммати­
ке чувашского языка» кёнеке — 
чи малтанхи тёслёх, чӑваш чёл­
хинчи сасӑсене славян чёлхин 
Кирилла Мефодий графикипе 
ҫырнӑ пёрремёш ҫыру палӑкё. 
Ҫапла вара, пёрремёш граммати-
кӑи авторе вырӑс чёлхинчи пёр 
саспал гигех чаваш чёлхинчи тёр­
лё сасӑгене паларгнӑ, саван пекех 
чӑваш чёлхинчи пёр сассах вырӑс 
чёлхинчи тёрлё саслаллисемпе 
кӑтартнӑ. Са-ачран, а саспаллипе 
чӑваш чёлхинчи а, ӑ, е (э) сасӑсе-
не палӑртнӑ: ора (ура), тора (ту­
ра), абирь (:>пир), арня (эрне) 
г. ыт. те. Уйрӑмах чӑваш чёлхин­
чи ӑ, ӗ, ӳ сасӑсене чуххӑмӑн па-
лӑртнӑ чух грамматика авторе 
вырӑс чёлхинчи тёрлё саспалли­
семпе усӑ курнӑ. Ҫавӑнпа та 
грамматикӑри чӑваш сӑмахёсен 
пӗлтерӗшёсене хӑшпёр чух уйӑр-
са илме хён. Тӗслёхрен, ӑ сасӑна 
вырӑс чёлхинчи 12 саспаллипе 
(а, у, ы, и, i, э, е, ъ, (ять), ю, ъ, ь, 
о) палӑртнӑ: вонна (вуннӑ), кум-
рукъ (кӑмрӑк), хыюлы (хӑюллӑ), 
пошить (пушӑт), сюртань (ҫӑр-
ттан), хьяхь (хӑях) т. ыт. те. Ча­
ваш сӑмахӗсенчи в сасса вырӑс 
чёлхинчи 8 саспаллипе (е, и, ю, 
э, i, ъ, ъ, ь) палӑртнӑ: херлеггень 
(хёрлёхен), инзя (ёнсе), кюмюль 
(кёмёл), вьлья (вёлле), чиркоси 
(чёркуҫҫи) т. ыт. те. Ҫавӑн пекех 
ӳ сасӑна та вырӑс чёлхинчи у, о, 
ю саспаллисемпе палӑртнӑ: чук 
оихь (чӳк уйӑхё), коме (куме), 
чюрече (чӳрече) т. ыт. те. 

Чӑваш ҫырулӑхён малтанхи 
тапхӑр-*нче ёҫленё авторсем чёл-
хери сасӑсен йышне, вёсен паха-
лӑхӗпе сЯнсӑчатне теплён па-
лӑртса ҫитереймен: вёсем пурте 
чӑваш чёлхинчи сасӑсене вырӑс 
чёлхин графикинчи саспаллисем­
пе чуххӑмӑн ҫырса палӑртнӑ. Са­
ванна вёсене, ҫав шутра ҫак 
граммадака авторне те, эпир сти-
(хийлӑ фонологсем тетпёр. Апла 
пулин те, пёрремёш чӑваш грам­
матикин авторе йышӑнна ҫак 
алфавитла ҫср ҫула яхӑн, Н. И. 
Золотницкипе (1829—1880) И. Я. 
Яковлев (1848—1930) ҫырулӑх ёҫ-
не тытӑничченех, усӑ курнӑ. 

Грамматикара чӑваш чӗлхии 
морфологине питё кёскен ҫырса 
кӑтартнӑ. Авторе чӑваш чёлхинче 
8 пуплев пайё: япала ячё, паллӑ 
ячё, хисеп ячё, местоимени, гла­
гол, наречи, хыҫсӑмах, междоме-
ти пур тесе палӑртнӑ. Кёнекере 
япала, хисеп, паллӑ ячӗсен, 
местоименисен вёҫленӳ тата гла-
голсен сйпатлану формисене пӑх-
са тухнӑ, вёсене чаваш чёлхин­

чен илнё нумай тёслёхсемпе ҫи-
рӗплетсе, тёрӗс еырса кӑтартнӑ. 
Грамматика авторе: чӑваш чёл­
хинчи япала ячёсен икё тёрлё 
вёҫленӗвё пур тет. Вӑл хытӑ сы-
паклӑ сӑмахсене пёрремёш вёҫ-
ленӳ тесе шутлать, ҫемҫе сыяӑк-
лӑ сӑмахсене — иккёмёш вёҫле-
нӳ. Тёслёхрен: 

Пёрреллё хисеп 
Ят. п. сирла пит 
К. п. сирланынъ пидень 
П. п. сирлана пидя 
Т. п. сирлана пидя 
Пёр. п. сирла ба пить пя 

Нумайлӑ хисеп 
сирла замъ пить семь 
сирла замынь пить секын 
сирла зама пить семя 
сирла зама пить семя 
сирла зам ба пить семь бя 
Грамматикин практика иайён-

чи сӑмахсем чӑваш чёлхин X V I I I 
ёмёрти лексика пуянлӑхне кӑ-
тартса параҫҫё. Ҫакна эпир каш­
ни пуплев пайне вёреннӗ хыҫҫӑн 
чӑвашла-вырӑсла словарь майлӑ 
йёркелесе ҫырнӑ списоксенчи сӑ-
махсенчен лайӑх куратпӑр. Сӑ-
махран, япала ячёсем вёреннё 
хыҫҫӑн 682 сӑмах, паллӑ ячёсем— 
138, хисеп ячёсем — 23, местом ме-
нисем — 22, глаголсем — 350, на-
речисем — 150, междометисем — 
13, предлогсем (хыҫсамахсемпе 
падеж аффиксёсем) — 22 сӑмах 
(пётёмпе 1382 сӑмах) хушса ҫыр-
нӑ. Ҫак сӑмахсене тил!лӗрех ciiia-
са пӑхсан, чи малтапах чӑваш 
чёлхин X V H I ёмёрти лексика пу-
янлӑхӗ, унтан тата грамматпкӑна 
тури диалект чёлхине тёпе хурса 
сырнине курма пулать. Сапах та 
хальхи тимлӗ тёпчевҫёшён ку 
грамматикара, уйрӑмах хушса 

ҫырнӑ чӑвашла-вырӑсла словарь-
те тӑван халӑхӑн пурнаҫне, ёҫё-хё-
лёпе йӑли-йёркине сӑнласа пара-
кан, унӑн хуҫалӑхпа культура 
ӳсӗмне кӑтартакан ӑнлавсем, паян-
хи куншӑн интереслё сведенмсем 
тёл пулаҫҫӗ. Тёслёхрен, словарь 
тӑрӑх X V I I I ёмсрти чӑвашсем мёа-
ле тырпул акса тунине, иёяле пах-
чаҫимёҫ лартса ӳстернине те пёлме 
пултаратпӑр. Япала ячёсем вёрен­
нё хыҫҫӑн хушса папа списокра 
орба, пурзя, тола, сьюлю, ыражь, 
кандарь, идень, кишмань, кижерь, 
сухань, ыхра, хыярь, нимичпорзя, 
сяракь, пурсь, хирьликшмань, х у м -
ла ячёсем пур. Словарьте ҫӗрулми 
е паранкӑ сймахсем ҫук, мӗншӗн 
тесен, X V I I I ёмёрти чӑвапкем ҫак 
культурӑна лартса туман, ӑна вё­
сем X I X ёмӗрӗн 40—50 ҫулёсенче 
ҫеҫ лартса тума тытӑинӑ. 

Чӑваш чёлхи грамматикин лек­
сика пайёнче выр&с чёлхин вӑйӑ-
мё те палӑрать. Тёслёхрен, X I X 
ёмёрчченех чӑваш чёлхинче вы­
рас чӗлхинчен кёнё сала — село, 
сога — соха, салать — солод, ко-
шакь — кошка, матча — матица, 
сипка — зыбка, стопка — ста­
кан, солондча — солоница, квас-



через — квашня, пичке — бочка, 
пшалъ — пищаль, преня — б р е в н о , 
апатъ — обед, тата ытти сӑмахсем 
пур. 

Ҫавӑн пекех тата чӑвашла-вы-
рӑсла словарьте архаизмсем, халь­
хи чӑваш чёлхинче усӑ курман 
сӑмахсем те пур: сянъ — тело, 
сьуксью — порука, сьак — ноша, 
тяжесть, хось — крест, хрень —-
коршун, - халанадапь — дивлюсь, 
херенде — край, кюндедель — сви­
детель, тюря — судья, чопакан — 
почтарь, тюрь — правило, виримь-
холи — ива т. ыт. те. Кёнекери ча­
ваш сӑмахёсеие вулатӑи та хаяна 
ху X V I I I ёмёрти чӑваша курса ка-
лаҫнӑн туятӑн. 

Ҫак кеиекепе 67 сул хушши, ча­
ваш чёлхин иккёмёш грамматики 
(В. П. Вишневский (1804—1885) 
«Начертание правил чувашского 
языках. Хусан, 1836) пичетленсе 
тухичченех, Чулхулапа Хусан 
епархийёнчи духовнӑй училищё-
семпе семинарисенче чӑваш чёлхи 
учебнике выранне уса курнӑ. 
1769—1836 ҫулсенче вӑл чӑваш чёл­
хине вёренес текен ытти халӑх 
представителёсемшён те пёртен-
пёр учебник шутлаинӑ. Ку ҫеҫ те 
мар, унпа усӑ курса, Российари та­
та Хёвеланӑҫ Европӑри чылай уче-
нӑйсем чӑваш чёлхине малалла 
тӗпченё. Сӑмахрам, Шлецер исто-
рикпа Гюнтер Валь чӗлхеҫӗ X V I I I 
ӗмёр всҫёнчех чӑваш чёлхи тёрёк 
чёлхисене ҫывӑх тӑнине кӑтартса 
панӑ. Паллӑ венгр чёлхеҫи С. Ди-
армати пёрремёш грамматика ма­

териален* усӑ курса, 1799 ҫултах 
Гетинген хулинче чаваш, мари, 
удмурт, тутар, мордва, лермь чёл-
хисен пёрремсш танлаштаруллӑ 
словарьне пичетлесе кӑларнӑ. 
Француз историке Левек 1827 ҫулта 
ПариЖра чаваш чёлхин ҫак грам­
матикине, кёскетсе те пулин, 
франгузла куҫарса, «Journal Asia-
tigue» Журналта пичетлесе калар-
на. Ют ҫӗршыв тёпчевҫисем X V I I I 
ёмӗр всҫа:.е X I X ёмёр пуҫламӑ-
шёнчех чӑваш чӗлхипе хытӑ И Н -
тересгелнё: вӑл авалхи тёргк чёл­
хин тӑваиё пулнине, унан ыття 
тёрлӗ чёлхисем хущшинчи вырӑ-
нӗпе хайевёрлёхне палӑртнӑ, ха -
мӑртан чылай малтан чӑваш чӗлхи 
ӑслӑлӑхне пуҫласа йёркелесе яма 
пулӑшиӑ. Каярахпа чӑваш чӗлхин 
пёрремёш грамматикине венгр 
чӗлхеҫисем А. Регули (1818—1858), 
И. Вуденц (183f—18i/2), нимёҫ чӗл-
хеҫисем В. Шотт (1807—1899), И. 
Аделунг (1826—1889), финн чӗлхе-
ҫисем А. Кастрен (1813 — 1852), 
М. Алькзист (1826—1889), тата ыт. 
те анлӑ уса курнӑ. Грамматикӑри 
чаваш чёлхи материале П. С. Пал-
лас редакцилекапе 1787—1789 ҫул-
сенче пичетленсе тухнӑ «Сравни­
тельные словари всех языков и на­
речий» ятлӑ словаре хатёрленё чух 
та кирлё пулна. Хусан универси-
течён профессоре М. Казем-бек 
(1801—1870) хӑйӗн «Общая грамма­
тика турецко-татарского языка» 
(Хусан, 1839) кёпекине ҫырнӑ чух 
тёрёк чёлхисен грамматика кате-
горийӗсене чӑваш чёлхин пёрре­

мёш грамматикинчен илпё тёслёх-
еемпе танлиш гарса тёпчеиё, чаваш 
чёлхи финн чёлхин таванё мар, тё­
рёк чёлхин тӑванё нулниие уҫӑм-
лӑн кӑтартса nana. 

Пёрремёш грамматика чӑваш ли­
тература чёлхине аталанма пулӑш-
нине те асӑнса хӑвармалла. X I X 
ёмёрён пёрремёш ҫурринче вы рас -
ларап чӑвашла куҫарса 20 яхӑн кё­
неке пичетлесе кӑларнӑ. Вёсем тён 
кёнекисем пулнӑ пулин те, грам-
матякара ҫирёплетсе хйварна сӑ-
махсемпе формйсеяе малтанхи 
тӑлмачёсем ҫыру чёлхинче скреп­
ление норма вырӑнне шутланӑ. 

Чӑваш чёлхин ҫак 223 ҫул каял-
ла пичетленсе тухнӑ грамматики 
пирслшси, X X ёмёрти чӑвашсем-
шӗн, тӑван чёлхене тёпчесе ҫырнӑ 
чи малтанхи пысӑк ёҫ пулнипе 
хакла. Пит хӑвӑ;«т мар пулин те, 
«Сочинения, принадлежащие к 
грамматике чувашского языка» 
кёнекерея пуеланиӑ ы -ӑ ёс малаш-
нехи ҫулсенче майёпен-майёненех 
чёрёлсе-амаланса, хунан ярса, ата­
ланса кайнӑ-ҫке-хд. Кспексц ум-
сӑмахне ҫыракаи автор вулакан-
сене чёнсе калаии усӑсӑр пулман: 
X I X ёмёрте чӑваш чёлхине тёпче-
кенсен йышё ҫулссреиех ӳссе пы-
нӑ, чӑваш чёлхин обществӑри вы-
рӑнӗпе пёлтерёшё сарӑлпӑ май, вё­
сен тёпчевёсем те таранлансах пы-
нӑ. «Сочинения, принадлежащие 
к грамматике чувашского языка»— 
чӑваш чёлхе вёрентёвён, пирён ҫы-
руллӑ культурӑн пуҫламӑшё, чи 
малтанхи кёнеке. 

